ირანის ისლამური რესპუბლიკა
კოვიდ ვითარება
კოვიდ პანდემიის ბოლო მონაცემები:
8 აპრილის მონაცემებით, ირანში ინფიცირების 22.586 ახალი შემთხვევა გამოვლინდა. დაიღუპა -185.
სულ 8 აპრილის მონაცემების ჩათვლით, ირანში დაფიქსირდა 1 684 570 დაინფიცირების და გარდაცვალების 63884 შემთხვევა.

ირანში ოფიციალურად გამოცხადდა პანდემიის მეოთხე ტალღა. ჯანდაცვის სამინისტროს გამოცემული პანდემიური რუკის თანახმად 257 რაიონი და ქალაქი წითელ ზონადაა გამოცხადებული, ხოლო 129 ნარინჯისფრად. ეს კი იმას ნიშნავს, რომ ქვეყნის უდიდეს ნაწილში პანდემიის უმაღლესი და მაღალი დონეებია გამოცხადებული. გაწითლებულ ქალაქებსა და რაიონებში შესვლა-გამოსვლა აკრძალულია. ჯანდაცვის სამინისტრომ გასცა რეკომენდაცია, რომ 10 აპრილიდან ქვეყანაში ორკვირიანი სრული ლოქდაუნი გამოცხადებულიყო. უნდა დახურულიყო ყველა დაწესებულება, იქნებოდა ეს სარესტორნო, სპორტული, საგანმანათლებლო თუ სავაჭრო ობიექტები. მუშა მდგომარეობაში რჩებოდა მხოლოდ სასუსრსათო მაღაზიები და აფთიაქები. სახელმწიფო დაწესებულებები ნახევრად დისტანციური მუშაობის რეჟიმზე უნდა გადასულიყვნენ. ასევე, უნდა შემოეღოთ კომენდანტის საათი საღამოს 9-დან დილის 6 საათამდე და მკაცრად გაკონტროლებულიყო სახალხო თავშეყრის ადგილები. ჯანდაცვის სამინისტროს რეკომენდაციით, თუ ეს ზომები სასწრაფოდ არ გატარდებოდა მეოთხე ტალღის გამო ირანში სიკვდილიანობა სარეკორდო დღიურ მაჩვენებელს, 600 კაცს მიაღწევდა და მიმდინარე ტალღის პირობებში სულ მცირე 20.000 მოქალაქეს დაკარგავდნენ. მიუხედავად მოსალოდნელი საშიშროებისა, ირანის ჯანდაცვის სამინისტრომ 2 კვირიან სრულ ჩაკეტვაზე უარი თქვა. ამის მიზეზი კი ქვეყნის არაჯანსაღი ეკონომიკური მდგომარეობაა, რომელსაც 2 კვირიანი „ლოქდაუნი“ კიდევ უფრო დაამძიმებდა.
შარშან სწორედ ამ პერიოდში, პრეზიდენტ რუჰანის გადაწყვეტილებით ქვეყანა ლოქდაუნიდან გამოვიდა და ბიზნესის ეტაპორივი გახსნა დაიწყო იმ მიზეზით, რომ ქვეყნის ეკონომიკა გადაერჩინათ. 
[bookmark: _GoBack]კარანტინის დაწესების წინააღმდეგი იყო თეირანის გუბერნატორი და მან კარანტინი თეირანელებისთვის თავიდანვე გაუქმებულად სცნო. თეირანის საკრეუბლის წევრმა ანუშირვან მოჰსენიმ განაცხადა, რომ არ შეიძლება ჩაიკეტოს ქალაქი, რომელიც ქვეყნის დედაქალაქია და სადაც საერთაშორისო პროცესები მიმდინარეობს. 
ვაქცინაციის პროცესი:
რაც შეეხება ვაქცინაციის პროცეს, ირანს გეგმაში აქვს უცხოური ვაქცინების შემოტანის პარალელურად მის მიერ შექმნილი ვაქცინების სერიოული წარმოება დაიწყოს და მოსახლეობის ძირითადი ნაწილი სწორედ ირანულ ვაქცინით აცრას. ამ დროისთვის ირანის სხვადასხვა ფარმაცევტულმა კომპანიებმა შექმნეს რამდენიმე ვაქცინა: COVIran Barakat, Razi Cov Pars. ირანული საინფორმაციო სააგენტოების ინფორმაციით ამჟამად მიდის მუშაობა მესამე ვაქცინაზე დასახელებით Fakhravac, რომელიც მესამე ფაზაში იმყოფება, რაც ადამიანებზე გამოცდას გულისხმობს.
რაც შეეხება უცხოურ ვაქცინებს, ამჟამად ქვეყანაში შემოსულია რუსული ვაქცინა „სპუტნიკ ვ“ დაახლოებით მილიონი დოზა, ასტრაზენეკა 700 800 დოზა, სინოფარმი 250 000 დოზა. ოფიციალური სამთავრობო წყაროების მიხედვით, ირანს ჯამში 16 მილიონი დოზა „სპუტნიკ ვ“-ს ვაქცინა აქვს შეკვეთილი, რომელსაც ეტაპობრივად იღბენ. გამომდინარე იქედან, რომ Pfizer ამერიკული წარმოებისაა, ირანის უმაღლესი სულიერი ლიდერის გადაწყვეტილებით მისი ქვეყანაში შემოტანა აკრძალულია.

